
Las instanzas politicas da l’Uniun europeica
■ Il sistem politic da l’Uniun europeica
cumpiglia tant elements interguverna-
mentals (Cussegl europeic e Cussegl da
l’Uniun europeica) sco er elements su-
pranaziunals (tut las ulteriuras institu-
ziuns). Ils organs principals sa laschan tut-
tavia metter en relaziun cun la legislativa e
l’executiva dals singuls stadis naziunals. Per
far la cumparegliaziun cun la Svizra: il Par-
lament europeic represchenta il pievel e
correspunda al Cussegl naziunal da la Sviz-
ra; il Cussegl da l’Uniun europeica repre-
schenta ils interess dals singuls stadis ed ha
en quest senn ina funcziun sco en Svizra il

Cussegl dals
stans. Ense-
men furman
il Parlament
europeic ed il
Cussegl da
l’Uniuneuro-
peica la legis-

lativa. La Cumissiun europeica percunter
ha da represchentar l’Uniun europeica in-
dependentamain dals interess dals singuls
stadis commembers. En questa funcziun
sco er areguard las incumbensas executivas
sa lascha quest gremi cumparegliar en Sviz-
ra cun il Cussegl federal.

Las singulas instanzas
Cussegl europeic
L’onn 1974 han las scheffas ed ils schefs
da stadi dals stadis commembers decidì da
sa reunir regularmain; da quai è resultà il
Cussegl europeic. Quest cussegl fixescha
las finamiras e las directivas politicas ge-
neralas da l’Uniun europeica sco per
exempel il sistem monetar europeic, la fi-
nanziaziun da las incumbensas commun-
ablas, la politica agrara u er la recepziun
da novs commembers. En l’ulteriura pro-
cedura da legislaziun da l’Uniun europei-
ca n’è il Cussegl europeic percunter betg
involvì.

Las decisiuns dal Cussegl europeic ve-
gnan prendidas «en consens», pia unani-
mamain. Da las sedutas dal Cussegl euro-
peic prenda er part la presidenta u il presi-
dent da la Cumissiun europeica, dentant
be amoda consultativa. IlCussegl europeic
sa raduna almain quatter giadas l’onn, per
regla a Brüssel.

Cussegl da l’Uniun europeica
Il Cussegl da l’Uniun europeica – er num-
nà Cussegl da las ministras e dals ministers
u simplamain Cussegl – furmava oriunda-
main l’organ da decisiun central e l’organ
legislativ da la Uniun europeica. En rom
da las stentas da democratisar l’Uniun eu-
ropeica è sa sviluppà en il decurs dals davos
onns il Parlament europeic ad in segund
organ legislativ cun dretgs quasi eguals a
quels dal Cussegl.

Commembras e commembers dalCus-
segl da l’Uniun europeica èn las ministras
ed ils ministers dals stadis commembers.
Sia cumposiziun variescha tenor las
tractandas, dentant vala il Cussegl dals mi-
nisters da l’exteriur sco la delegaziun la pli
impurtanta. Il Cussegl po dentant er sa
cumponer dals ministers d’agricultura, fi-

nanzas, transport, economia u socialesser
dals stadis commembers.

Il Cussegl da l’Uniun europeica vegn
presidià en roda damintga stadi commem-
ber per ina durada da sis mais. Il Cussegl
ha sia sedia a Brüssel, las sesidas han per
part er lieu a Luxemburg.

En cunvegnientscha cun il Parlament
europeic decida il Cussegl davart las pro-
postas elavuradas da la Cumissiun. Ils mi-
nisters delegads dals stadis commembers
prendan lur decisiuns u a l’unanimitad u
cun ina maioritad qualifitgada. La proce-
dura da votaziun è concepida da maniera
ch’ils stadis gronds na pon betg maiorisar
sistematicamain ils stadis pitschens.

Parlament europeic
Las delegadas ed ils delegads da quest par-
lament professiunal vegnan elegids di-
rectamain da las burgaisas e dals burgais
dals stadis commembers per tschintg onns.
En il process legislativ da l’Uniun europei-
ca preschenta il Parlament ubain ina posi-
ziun consultativaubainha– en spezial dapi
il Contract da Lissabon dal 2009 – la me-
dema cumpetenza dadecider sco ilCussegl
da las ministras e dals ministers.

En il Parlament europeic n’existan na-
ginas secziuns naziunalas, mabain suletta-
main fracziuns politicas, en las qualas las
deputadas ed ils deputads dals divers stadis
cun sumegliantas posiziuns politicas s’u-
neschan (p. ex. la fracziun socialista, la
fracziun da la partida populara europeica
u la fracziun liberaldemocratica). Las
elecziuns sco talas vegnan dentant mana-
das tras al nivel naziunal. Il dumber da las
deputadas e dals deputads sa drizza tenor
la grondezza dal stadi. Stadis pli pitschens
han dentant in dumber da sedias surpro-
porziunal per pudair correspunder a la si-
tuaziun politica al nivel naziunal.

Il Parlament europeic sa radunamintga
mais per quatter dis a Strassburg; ulteriuras

sesidas (da cumissiun, per part er plenaras)
han lieu a Brüssel. Questa moda da pen-
dular tranter dus lieus da lavur vegn adina
puspè crititgada, betg il davos er da las de-
legadas e dals delegads sezs.

Cumissiun europeica
La Cumissiun europeica furma l’executiva
da l’Uniun europeica. Ella ha sco suletta la
cumpetenza da prender iniziativas per
crear nov dretg cuminaivel ed ella surveglia
ch’il dretg da l’Uniun europeica vegnia ob-
servà dals stadis commembers. La Cu-
missiun consista bain d’in represchentant
da mintga stadi commember; ma ella ha
da represchentar ils interess da l’Uniun eu-
ropeica, lavura pia en tutta independenza
tant da lur regenzas sco er dal Cussegl. Su-
lettamain il Parlament europeic po provo-
car ina demissiun en bloc da la Cumis-
siun.

La Cumissiun europeica sa raduna ina
giada per emna. En emprima lingia surve-
glia ella ch’ils contracts da basa da l’Uniun
europeica vegnian resguardads. Sch’in sta-
di na sa suttametta betg a questas ordina-
ziuns, sa drizza la Cumissiun a la Curt da
giustia e surveglia silsuenter l’applicaziun
dals acts giuridics. In’autra funcziun im-
purtanta è la surveglianza da las clausulas
da protecziun che permettan excepziuns
transitoricas da las reglas dals contracts en
cas che questas reglamentaziuns portan
difficultads particularas per in dals stadis
commembers.

Entaifer la Cumissiun surpiglia mintga
cumissari in ressort, cumparegliabel alsmi-
nisters entaifer las regenzas dals stadis com-
members. Il president da la Cumissiun ha
ina funcziun centrala entaifer las institu-
ziuns da l’Uniun europeica, eguala a quella
dal schef da la regenza sin nivel naziunal.

In’administraziun da ca. 23 000
funcziunaris, installada per gronda part a
Brüssel e per ina pitschna part a Luxem-

burg, lavura per ordra da la Cumissiun.
Ella è sutdividida en passa 20 direcziuns
generalas. Cumpareglià cun l’administra-
ziun en ils singuls stadis naziunals n’è l’ad-
ministraziun da l’Uniun europeica betg
fitg gronda.

Curt da giustia da l’Uniun europeica
La Curt da giustia da l’Uniun europeica
cun sedia a Luxemburg è l’instanza giuri-
dica supremada l’Uniun europeica. Ella ha
l’incumbensa da proteger il dretg da l’Uni-
un europeica cur ch’ils contracts cuminai-
vels vegnan applitgads ed interpretads.

Sch’in stadi commember surpassa
quests contracts, per exempel cun violar
las reglas da la circulaziun libra da bains
industrials u agriculs, alura avra la Cu-
missiun in’inquisiziun e fa da savair al sta-
di pertutgà las mesiras necessarias per re-
gularisar la situaziun. Sch’in stadi na sa
suttametta betg a questas ordinaziuns, sa
drizza la Cumissiun a la Curt da giustia.
La sentenzia da questa curt è lianta tant
per il stadi commember sco per las insti-
tuziuns. Da l’autra vart po era in stadi
commember appellar a la Curt cunter de-
cisiuns da la Cumissiun.

Dapi il 1989 exista supplementarmain
in tribunal d’emprima instanza, ilTribunal
europeic. Domadus Tribunals cumpiglian
mintgamai almain in derschader da mint-
ga stadi commember.

Banca centrala europeica
La Banca centrala europeica ha sia sedia a
Frankfurt am Main. Ella furma l’instanza
monetara communabla dals stadis com-
members da l’Uniun europeica. Ensemen
cun las bancas centralas dals singuls stadis
furma ella il Sistem europeic da las bancas
centralas. Dapi il Contract da Lissabon
posseda la Banca centrala europeica for-
malmain il status d’in organda l’Uniun eu-
ropeica.

Curt da quint
La Curt da quint controllescha che las en-
tradas ed expensas sajan correctas e corre-
spundian a las leschas da l’Uniun europei-
ca. Ella po era extender sias examinaziuns
sin ils stadis commembers, uschè lunsch
che quels han funcziuns cun effect per il
quint da l’Uniun europeica (p. ex. l’incasso
da duanas). La Curt da quint ha sia sedia
a Luxemburg.

Procedura da legislaziun
LaCumissiun europeica funcziunescha te-
nor il princip da collegialitad. Ella sto pia
prender las decisiuns, confidadas ad ella te-
nor ils contracts, sco gremi e na po betg de-
legar la cumpetenza a l’in u l’auter da ses
commembers.

Avant che fixar las directivas d’ina poli-
tica, saja quai en il sectur da l’agricultura,
dal svilup regiunal, da la perscrutaziun u
en mintg’auter sectur da sia cumpetenza,
dumonda la Cumissiun ils avis dals
tschertgels interessads.

Il project decidì da la Cumissiun vegn
alura debattà en il Parlament europeic e sil-
suenter en il Cussegl da l’Uniun europeica.
Quests dus gremis emprovan – sche neces-
sari cun adattar en pliras lecturas la propo-
sta da lescha–da chattar in cumpromiss che
po vegnir acceptà da domaduas chombras.

Finanzas
Per finanziar las expensas posseda l’Uniun
europeica agensmeds che sa cumponan da
contribuziuns dals stadis commembers e –
per ina pli pitschna part – da duanas d’im-
port al cunfin exteriur da l’Uniun europei-
ca. Ils daners che vegnan sbursads dals sta-
dis derivan d’ina cumpart da la taglia sin la
plivalur e da contribuziuns directas. Que-
stas contribuziuns vegnan calculadas en
proporziun al product naziunal brut dals
singuls stadis.

Il 2009 disponiva l’Uniun europeica
d’in budget da bun 130 milliardas euros.
Radund45%daquestsmedsfinanzials èn
vegnids duvrads per il fonds da structura
e da coesiun, 43% per la politica agrara
communabla, 6% permesiras a l’exteriur
(per exempel per projects d’agid a pajais
en svilup) ed 1%per la segirtad ed il cum-
bat cunter la criminalitad. Il rest da ra-
dund 5% è vegnì duvrà per l’administra-
ziun da l’Uniun europeica. Questa survi-
sta mussa che radund 90% dals meds fi-
nanzials van puspè enavos en ils stadis
commembers. Quai succeda dentant te-
nor criteris ch’emprovan d’egualisar las
differenzas economicas e structuralas da
las singulas regiuns, uschia che singuls sta-
dis retschaivan dapli che quai ch’els im-
pundan e viceversa.

